
ABSTRACT 
This article analyzes data from 46 patients with valgus deformity of the elbow joint who underwent 
two types of surgical interventions based on the severity of the deformity, the duration of the injury, 
and the age of the patients. The first group of patients (n=16) underwent corrective osteotomy of the 
humerus above the condyles and osteosynthesis using the Ilizarov apparatus, while the second group 
(n=30) underwent pseudarthrosis resection and corrective osteotomy of the humerus above the 
condyles with osteosynthesis using the Ilizarov apparatus and screws. These methods contribute to 
the formation of the distal part of the humerus and the restoration of elbow joint function. 
Keywords: Articular surface of the humeral head, pseudarthrosis, osteotomy, osteosynthesis. 

СОВЕРШЕНСТВОВАНИЕ МЕТОДОВ ДИАГНОСТИКИ И ЛЕЧЕНИЯ 
ВАЛГУСОВОЙ ДЕФОРМАЦИИ ЛОКТОВОГО СУСТАВА 

 
АННОТАЦИЯ 

В данной статье проанализированы данные 46 больных с вальгусной деформацией локтевого 
сустава, которым в зависимости от тяжести деформации, длительности полученной травмы и 
возраста больных проведены два вида хирургических вмешательств. Первой группе больных 
(n=16) выполнена корригирующая остеотомия над мыщелками плечевой кости и остеосинтез 
на аппарате Илизарова, второй группе (n=30) выполнена резекция ложного сустава и 
корригирующая остеотомия над мыщелками плечевой кости с остеосинтезом на аппарате 
Илизарова и с помощью винтов. Эти методы способствуют формированию дистального отдела 
плечевой кости и восстановлению функции локтевого сустава. 

ТИРСАК БЎҒИМИНИ ВАЛЬГУСЛИ ДЕФОРМАЦИЯСИНИ ТАШХИСЛАШ ВА 

ДАВОЛАШ УСУЛЛАРИНИ ТАКОМИЛЛАШТИРИШ  
 

АННОТАЦИЯ 
Ушбу мақолада тирсак бўғимининг валгусли деформациясига эга бўлган 46 нафар беморларда 
маълумотлари таҳлил қилинади, улар деформациянинг оғирлигига, олинган жароҳатнинг 
давомийлигига ва беморларнинг ёшига қараб икки турдаги жарроҳлик усули 
ўтказилди.Биринчи гуруҳ беморларга (н=16) елка суяги дўнглар устидан коррекцияловчи 
остеотомияси ва Илизаров аппаратида остеосинтез қилиш, иккинчи гуруҳ (н=30) га сохта 
бўғим резекцияси ва елка суяги дўнглар устидан коррекцияловчи остеотомияси ва Илизаров 
аппаратида ва винтлар ёрдамида остеосинтез қилиш. Ушбу усуллар елка суяги дистал қисмини 
шаклланишига ва тирсак бўғими функциясини тиклашга ёрдам беради. 
Калит сўзлар: Елка суягининг бўғим юзи бошчаси, сохта бўғим, остеотомия, Остеосинтез. 
 

Кириш: Болалик ёшида таянч ҳаракат тизими жароҳатларининг аксарият қисми тирсак 
бўғими шикастланишларига тўғри келади [Меркулов В.Н. ва ҳаммуал., 2010]. 

Дунё миқёсида, болаларда тирсак бўғими шикастланишларини даволаш турли сезиларли 
қийинчиликларни туғдириб, ҳозирги кунгача болалар травматологиясининг долзарб 
муаммоларидан бири бўлиб қолмоқда. Ушбу қийинчиликлар болаларда тирсак бўғими 
шикастланишларининг турли туманлиги, тирсак бўғимининг жароҳатга бўлган реактив 
жавоби ва бу ёшда репаратив жараёнларнинг жадал кечиши билан характерланади. Кўпчилик 
ҳолатларда, даволанишдан кейинги тирсак сохасида ўсишнинг давом этиши, турли хил 
жарроҳлик амалиётларидан кейинги жароҳатланишлар ва ҳаттоки, даволашнинг кечикиши 
оқибатида бу деформациялар катта ёшга ўтиб кетиши кузатилади. Ҳар хил ёшда суякларнинг 
жарроҳлик амалиётларидан кейинги битиш муддатларининг турли туманлиги туфайли, 
деформацияларни турли ёшларда бир хил усулда даволашнинг имконияти чегараланган. 
Чунки 10-12 ёшгача бўлган беморларда тирсак бўғими деформацияларини ташхислаш ва 
даволашнинг кўпчилик чоралар ишлаб чиқилган бўлиб, бу ёшларда даволаниш натижалари 
юқори, лекин, беморлар ёши улғая бориши билан бу беморларда даволаниш натижадорлиги 
пасайиб, асоратлар улуши ошиб боради. Шу сабабли, бу деформацияларни кўп йиллар 
давомида этапли операциялар билан даволаниши ва кейинчалик тирсак бўғимининг 
функционал ҳолатининг тикланиш даврининг чўзилиши бу патология билан шуғулланиш 
кераклигини англатади [Julfiqar, Ajay Pant, 2013]. Тирсак бўғимининг вальгусли 
деформациясига, тирсак нерви аксонотмезиси орқали юз берувчи периферик нейротрофик 
ўзгаришларга олиб келувчи асосий омил бу елка суяги бўғим юзи бошчасининг сохта 
бўғимидир. Бундай ҳолатларда тирсак бўғими вальгусли қийшиқлигининг асоратланган 
турларида жарроҳлик амалиётини бажариш вақти, унинг ҳажми ва ҳаттоки тўғри даво 
тактикасини танлаш ҳам ўта мураккабдир.  

Бу ҳолатни охирги йиллар адабиётлари таҳлили ҳам кўрсатиб турибди, яъни ушбу 
жароҳатларни ташхислаш ва оператив даволаш усулларига ягона фикрлар мавжуд эмас, 
ҳаттоки елка суяги бўғим юзи бошчаси жароҳат муддатини инобатга олган ҳолда амалга 
ошириладиган ягона даволаш тактикаси ишлаб чиқилмаган. Шу сабабли, елка суяги бўғим 
юзи бошчаси битмаслиги ва сохта бўғимларини жарроҳлик усулида даволаш натижалари жуда 
ташвишли бўлиб қолмоқда ва қониқарсиз натижалар 26,6 – 50% ни ташкил этмоқда [Perajit 

Eamsobhana, 2015]. Юқорида келтирилган фикрлар, аксарият ҳолларда болалик даврига тўғри 
келиб, ўсмирлар ва катта ёшли беморларда тирсак бўғими вальгусли қийшиқлигини 
ташхислаш, даво тактикасини танлашга доир маълумотлар деярли мавжуд эмас. 

Маълумки, бир қатор олимлар томонидан елка суяги бўғим юзи бошчасининг 
шаклланган сохта бўғимларида ауто- ва аллосуяк трансплантатлари, винт ва Илизаров 
аппаратларини қўллаб амалга ошириладиган турли жарроҳлик амалиётлари таклиф этилган 
[А.И. Дорохин ва ҳаммуал., 2011, И.Ю. Ходжанов, И.Э. Хужаназаров 2016, П. Уринбаев, 
2023]. 

Шу сабабли, елка суяги бўғим юзи бошчаси эскирган жароҳатлари, уларни гуруҳлаш, 
даволаш тактикаларини аниқлаш, ҳамда рационал даволаш усулларини беморлар ёшига 
нисбатан ишлаб чиқиш масалалари, замонавий болалар ва катталар травматологиясининг 
долзарб муаммоларидан бири бўлиб колмокда ва бу ҳолат билан янада чуқурроқ илмий 
тадқиқот ишларини амалга оширишни тақозо этади. 

Мақсад: Тирсак бўғим вальгусли деформациялари мавжуд бўлган турли ёшдаги 
беморларни ташхислаш ва даволаш усулларини такомиллаштириш орқали даволаш 
натижаларини яхшилаш. 

Материаллар ва усуллар: 
Ўзбекистон Республикаси Соғлиқни сақлаш вазирлиги Травматология ва ортопедия 

илмий-тадқиқот Маркази Умумий Ортопедия II бўлимида тирсак бўғимининг валгусли 
деформацияси билан 2018 йилдан 2024 йилгача даволанган 46 нафар беморлар кузатув остида 
бўлди. Барча беморлар соғлом оёқ-қўл билан солиштирганда динамикада шикастланган 
сегментнинг клиник ва лаборатория тадқиқотлари, рентген текшируви, томографик 
текшируви ва қўл сегменти электромиографияси ўтказилди. Клиник ва радиологик 
ўзгаришлар билан боғлиқ ҳолда, елка суяги бўғим юзи бошчаси сохта бўғими натижасида 
тирсак бўғимининг валгус деформацияси оғирлигини кузатиш имконини берувчи электрон 
ҳисоблаш схемаси ишлаб чиқилган.  

Натижалар ва муҳокама 
Тирсак бўғимини вальгусли деформацияси билан даволаш учун қабул қилинган 

беморларнинг тақсимланиши (жароҳатдан кейин – 12 ойдан ортиқ ), ёши ва жинсига қараб 
беморларнинг ёши 3 ёшдан бошланади. Келтирилган маълумотларга кўра, барча беморлар 
ЖССТ таснифига кўра 5 ёш гуруҳига бўлинган (2019): 3-7 ёш - 9 (5 ўғил ва 4 қиз); 7-11 ёш - 
20 (15 - ўғил ва 5 қиз); 11-15 ёш - 13 (9 ўғил, 4 қиз) ва 15 ёшдан катталар 4 (3 ўғил, 1 қиз). 
Ретроспектив таҳлил шуни кўрсатадики, елка суяги бўғим юзи бошчаси битмасликнинг 
сабаблари ўз вақтида ташхис қўйилмаган ёки маълумотларни нотўғри талқин қилиш, даволаш 
тактикасини танлашда камчиликлар ва масъулиятни камайтириш, ортопедия режимини 
бузиш, айниқса ўғил болаларда кўп учрайди. 

Барча беморларда тирсак бўғимидаги деформациясиянинг оғирлигига, 
шикастланишнинг давомийлигига ва беморларнинг ёшига қараб, икки турдаги жарроҳлик 
техникаси бўйича даволаш усуллари танланган. 

Биринчи гуруҳдаги беморлар (таққослаш гуруҳи) бўғимлардан ташқари жарроҳлик 
амалиётини ўтказилди 20 (43,5%) беморларда (16 ўғил, 4 қиз). Икки босқичли операция 1 
босқичда Сохта бўғим резексияси ва Илизаров аппаратида остеосинтез II босқичда елка 
суягини дўнглар устидан коррексияловчи остеотомияси ва Илизаров аппаратида остеосинтез 
қилиш. Деформациянинг оғирлигига кўра, 12 та ҳолатда 2-даражали ва 8 ҳолатда - 3-даражали 
оғирлик даражаси қайд этилган. Бундай беморларга елка суягини дўнглар устидан 
коррексияловчи остеотомияси ва Илизаров аппаратида остеосинтез қилинди. Шуни 
таъкидлаш керакки, бундай операция ўрта ва катта мактаб ёшидаги болаларда амалга 
оширилган. Бунинг сабаби шундаки, беморлар кўпинча периферик нейротрофик 
касалликларнинг ривожланиши ва қўл ва билакнинг тегишли мушакларининг атрофиясига, 
тирсак бўғимини вальгусли деформациясини кучайишига олиб келади. Вақт ўтиши билан елка 
суяги дистал учининг деярли тўлиқ резорбцияси елка суяги бўғим юзи бошчасини сохта 
бўғими шаклланиши билан содир бўлади. Бундай ҳолларда беморларда тирсаги бўғимида 

тўлиқ ҳаракатланиш мавжуд ва бу беморлар гуруҳида биз фақат тирсак бўғимини вальгусли 
деформациясини йўқотиш мақсадида елка суягини дўнглар устидан коррекцияловчи 
остеотомияси ва Илизаров аппаратида остеосинтез қилиш амалиётини бажарилган. Катта 
ёшдаги болаларда бўғим ичидаги ва бўғимдан ташқари реконструктив операцияларни ўтказиш 
тирсак бўғимининг барқарор контрактураларини ривожланиш хавфини сезиларли даражада 
оширади, уларни ушлаб туриш жуда қийин, узоқ вақт (3-3,5 ой), машаққатни талаб қилади. 
Физиофункционал муолажалар ва машқларни бажариш, ота-оналар ва беморларнинг сабр-
тоқати талаб этади. 

Иккинчи (асосий) гуруҳдаги беморларда елка суяги бўғим юзи бошчасини  сохта бўғими 
ва тирсак бўғимининг вальгус деформацияси янги усули бўйича жарроҳлик амалиёти 
ўтказилди, бу сохта бўғимнинг резекциясидан ва елка суягини дўнглар устидан 
коррекцияловчи остеотомияси ва Илизаров аппарат ива винтлар ёрдамида остеосинтез 
қилишдан иборат. Ушбу техникадан фойдаланган ҳолда 26 нафар бемор (56,5%) болалар (15 
ўғил,11 қиз) операция қилинди, асосан тирсак бўғимининг вальгусли деформациясининг 2 ва 
3-даражали оғирлик даражаси (АКП таснифи). Ушбу беморларда бўғим юзи бошчасини 
асептик некрози ва тирсак бўғимини вальгусли деформацияси кейин нейротрофик бузилишлар 
бор эди. Бундай қийин ҳолатларда биз тирсак бўғимининг вальгус деформацияси билан елка 
суягининг бўғим юзи бошчаси сохта бўғимини даволашнинг янги усулини ишлаб чиқдик, бу 
сохта бўғимнинг резекциясидан ва елка суягини дўнглар устидан коррекцияловчи 
остеотомияси ва Илизаров аппарати ва винтлар ёрдамида остеосинтез қилишдан иборат. 
Усулнинг моҳияти қон таъминоти манбаи сифатида бўғим юзи бошчасини юмшоқ тўқималари 
қопламининг элементларини максимал даражада сақлаш, елка суягини дўнглар устидан 
коррекцияловчи остеотомияси, суяк бўлакларини винтлар ва кесишувчи сихлар ёрдамида 
остеосинтез қилиш ва Илизаров аппаратини ўрнатиш. Ушбу техника билан аппаратнинг 
фиксация муддати 4-6 ҳафтага тўғри келади.  

Шуни таъкидлаш керакки, тирсак бўғимидаги ушбу мураккаб реконструктив жарроҳлик 
амалиётидан сўнг, биринчи навбатда, қўл ўқини тўғрилаш, аппаратни олиб ташлангандан сўнг 
тирсак бўғими функциясини тўлиқ тиклаш. Беморларда елка суяги бўғим юзи бошчаси 
асептик некрози жараёнлари, бемор қанчалик ёш бўлса шунчалик тўлиқ ва тезроқ тикланади 
ва шаклланади ва тирсагида тўлиқ ҳаракатлар тезроқ пайдо бўлади, ҳамда бўғим функсияси 
тикланади. Бундай реконструктив операциядан сўнг олинган биринчи натижалар 1-2 йил 
ичида елка суяги дистал охири элементларининг босқичма-босқич шаклланишини кўрсатди. 
Ушбу турдаги жарроҳлик 8-10 ёшдан котта бўлган беморларга тавсия этилади. 8-10 ёшгача 
бўлган болаларда бир босқичли операция амалга оширилади ва сохта бўғимнинг 
резекциясидан ва елка суягини дўнглар устидан коррекцияловчи остеотомияси ва Илизаров 
аппаратида остеосинтез қилиш амалиёти бажарилган. Ушбу техниканинг натижалари клиник 
мисолда кўрсатилган. 

Клиник мисол: 
Бемор Ж., 18 ёш (касаллик тарихи №8426). Анамнездан: 2016-йилда  клиникамизга 

келишидан 7 йил олдин жароҳат олган, биринчи марта яшаш жой шифохонасида гипс боғлами 
билан даволанган.Текширувда тирсак бўғимининг вальгусли деформацияси ва боғламлар 
заифлиги аниқланди. Текширувда тирсак бўғимининг вальгус деформация бурчаги -38 °, 
букиш - 40 °, ёзиш - 180 °, тирсак бўғимида ҳаракат хажми 140° бўлганлиги аниқланди. Маркс 
чизиғи ва Гуюнтер учбурчаги сезиларли даражада ўзгарган. Бармоқларнинг ҳаракатчанлиги 
ва сезгирлиги сақланган. Периферик нейротрофик ўзгаришлар аниқланмади. Клиник ва 
инструментал тадқиқотлар асосида ташхис қўйилди: Ўнг елка суяги бўғим юзи бошчаси сохта 
бўғими ва тирсак бўғимининг шикастланишдан кейинги вальгусли деформацияси, (1-расм. 
1.a,b,c, d, e, z,k). 

2023 йил сентябрь ойида беморда «Сохта бўғим резекцияси ва елка суягини дўнглар 
устидан коррекцияловчи остеотомияси ва Илизаров аппарати ва винтлар ёрдамида 
остеосинтез» қилиш амалиёти бажарилди. (1-расм m, n). 

Операциядан кейинги давр қониқарли, операциядан кейинги эрта асоратларсиз. Беморга 
тегишли тиббий, физиотерапия муолажалари ўтказилди. Операциядан кейинги яра бирламчи 
битган. Бемор 9-куни қониқарли ҳолатда шифохонадан чиқарилган. Операциядан кейинги 
яқин ва кечки давр натижаларини таҳлил қилиш натижасида елка суяги бўғим юзи бошчаси ва  
елка суяги дистал қисмида консолидация аниқланган, анатомик равишда  елка суяги бўғим 
юзи ҳосил бўлган. 

 
1 –rasm 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 
 

Расм 1.Бемор K., Беморнинг 
рентгенограммаси ва фотосуратлари. 
(m.n), операциядан кейинги 
рентгенограмма. 6 хафтадан кейинги 
рентген сурати, 1.5 йилдан кейинги 
рентгенограммаси ва фотосуратлари. 

Иккинчи бемор Т., 14 ёш (касаллик тарихи №2459). Анамнездан: 2015-йилда 
клиникамизга келишидан 5 йил олдин жароҳат олган, биринчи марта яшаш жой 
шифохонасида гипс боғлами билан даволанган. Текширувда тирсак бўғимининг вальгусли 
деформацияси ва медиал боғламлар заифлиги аниқланди. Текширувда тирсак бўғимининг 
вальгус деформациясининг локализацияси- деформация бурчаги 35 °, букиш - 33 °, ёзиш - 180 
°, тирсак бўғимида ҳаракат хажми-147 ° бўлганлиги аниқланди. Маркс чизиғи ва Гуюнтер 
учбурчаги сезиларли даражада ўзгарган. Бармоқларнинг ҳаракатчанлиги ва сезгирлиги 
сақланган. Клиник ва инструментал тадқиқотлар асосида ташхис қўйилди: Чап елка суяги 
бўғим юзи бошчаси сохта бўғими ва тирсак бўғимининг шикастланишдан кейинги вальгусли 
деформацияси, (2-расм. . 2.a,b,c, d, e). 

2021 йил июн ойида беморда «Сохта бўғим резекцияси ва Илизаров аппаратида 
остеосинтез» қилиш амалиёти бажарилди. (2-расм f,j). 

Операциядан кейинги давр қониқарли, операциядан кейинги эрта асоратларсиз. Беморга 
тегишли тиббий, физиотерапия муолажалари ўтказилди. Операциядан кейинги яра бирламчи 
битган. Бемор 9-куни қониқарли ҳолатда шифохонадан чиқарилган. Операциядан кейинги 
яқин ва кечки давр натижаларини таҳлил қилиш натижасида елка суяги бўғим юзи бошчаси ва  
елка суяги дистал қисмида консолидация аниқланган, анатомик равишда  елка суяги бўғим 
юзи ҳосил бўлган. (рис. 2. k,l,m). 1.5 йилдан кейин тирсак бўғимида харакат хажми тўлиқ 
тикланди (рис. 2. h,i,j). 

2023 йил декабр ойида эса беморга иккинчи этап операцияси- «Елка суягини дўнглар 
устидан коррекцияловчи остеотомияси ва Илизаров аппаратида остеосинтез» қилиш 
амалиёти бажарилди. (рис. 1 n,o).  

Расм 2. Бемор  Т., (а,b,с). 1 (d,e,f,g,). Беморнинг рентгенограммаси ва фотосуратлари. 

(m.n), операциядан кейинги рентгенограмма. 1.5 йилдан кейинги рентгенограммаси ва 
фотосуратлари. (m.n), операциядан кейинги рентгенограмма.  Беморнинг рентгенограммаси ва 
фотосуратлари. (s,t)Оператсиядан 3 йилдан сўнг рентген суратлари. 

 
Таъкидлаш жоизки, елка суяги бўғим юзи бошчаси синишлари ва уларнинг асоратларини 

даволаш мураккаб ва етарли даражада ҳал қилинмаган муаммолардандир, унинг кўпгина 
саволлари, айниқса елка суяги бўғим юзи бошчаси асоратланган синишларини рационал 
даволаш усуллари саволлари очиқ қолмоқда ва бу ўз навбатида болалар травматологияси ва  
ортопедияси амалиётида елка суяги бўғим юзи бошчасини ташхислаш, даволаш усулларини 
такомиллаштириш, ҳамда бартараф қилиш қийин бўлган асоратларни олдини олишга 
бағишланган илмий тадқиқот ишларини амалга оширишни зарур қилиб белгилайди. 

6 йилгача бўлган узоқ муддатли операциядан кейинги натижалар ўрганилди. Операция 
натижаларини объектив баҳолаш ва патологияни аниқлайдиган клиник ва радиологик 
асосларни ўрганишни стандартлаштириш учун, адабиёт маълумотлари ўртасида даволаш 
натижаларини таққослаш учун зарур бўлган, Ю.П. Солдатов ва ВД Макушин (1997) 
касалликнинг анатомик ва функционал белгилари кўрсаткичлари ва ҳар бир белгининг баҳоси 
аниқланганда: 14-21 баллар - яхши натижа, 8-13 баллар - қониқарли, 0-7 баллар - қониқарсиз. 

Шунга кўра, 46 нафар бемордан 40 нафарида (86,9 фоиз) натижалар яхши, 6 нафарида (13,1 
фоиз) қониқарли. 

Маълумотлар шуни кўрсатадики, ўзгартирилган жарроҳлик техникасидан ўтган 
беморларда сезиларли яхши натижаларга эришилди. Ушбу турдаги операция техникаси 
шикастлидир, аммо бўғимнинг кўп йиллик деформацияси ва бўғим элементларининг 
сезиларли даражада дислокацияси туфайли, елканинг дистал қисмини “Т” шаклида 
реконструкция қилиш ва фиксатор билан маҳкамлаш каби усулдан фойдаланиш керак эди. 
Илизаров аппарати ва винтлар ёрдамида остеосинтез қилиш жарроҳлик учун оптимал усул деб 
хисобланди. 

Барча беморларда тирсак қўшма деформациясининг оғирлигига, шикастланишнинг 
давомийлигига ва беморларнинг ёшига қараб, ҳар икки турдаги жарроҳлик техникаси танлаш 
лозим. 

Елка суяги бўғим юзи бошчаси сохта бўғими ва асептик некрози натижасида юзага 
келадиган оғир ва қайтарилмас асоратларнинг ривожланишини фақат жарроҳлик усули 
ёрдамида даволаш (тирсак бўғимининг прогрессив вальгус деформацияси, кеч даврда билак 
нерви неврити) мумкин бўлади. Жарроҳлик аралашуви энг тежамкор ва дифференциал 
ёндашувлар билан амалга оширилиши керак. Сохта бўғимнинг бўлакларини юмшоқ 
тўқималардан ажратиш учун бўлакнинг мушак-пай  иннервацияси билан алоқасини сақлаб 
қолишга ҳаракат қилиш керак. Суяк бўлакларини маҳкамлаш тирсак бўғимининг 
функциясини сақлаб қолган ҳолда ташқи маҳкамлаш мосламалари билан амалга оширилиши 
керак, тўлиқ консолидация бошланиши учун ташқи иммобилизация (6-8 ҳафта) керак бўлади. 

Хулосалар: 
1.Тирсак бўғимини вальгусли деформацияси тирсак бўғимининг мураккаб патологияси 

бўлиб, у 7-8% гача учрайди ва болаларда эрта ногиронликка олиб келади. 
              2. Деформациянинг оғирлиги, шикастланиш давомийлиги ва боланинг ёшини 

ҳисобга олган ҳолда жарроҳлик даволаш тактикасини танлаш даволаш натижаларини 
яхшилайди. 

3. Такомиллаштирилган ва вақт синовидан ўтган жарроҳлик усулларининг янги 
техникаси бир вақтнинг ўзида анатомияни тиклашга эришишга имкон беради ва елка суяги 
дистал учини шакллантиришга ёрдам беради ва шу билан болаларда тирсак бўғимининг 
функциясини тиклайди. 

4. Гибрит остеосинтез усулин қўллаш орқали тирсак бўғими функсиясини эрта тиклаш 
имконини беради. 

